VENDIM
Nr. 43, daté 26.6.2015

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:
Bashkim Dedja kryetar 1 Gjykatés Kushtetuese

Sokol Berberi anétar 1 « «
Vitore Tusha anétare e « «
Altina Xhoxhaj anétare e « «
Fatmir Hoxha anétar i « «
Gani Dizdari anétar i < <
Besnik Imeraj anétar i < <
Fatos Lulo anétar i « «
Vladimir Kristo anétar i « «

me seckretare Blerina Basha, né datén 4.3.2015 mori né shqyrtim né seancé plenare me dyer té
hapura ¢éshtjen me nr. 69/36 Akt, qé€ i pérket:

KERKUES: Njé grup deputetésh té¢ Kuvendit t&¢ Republikés sé Shqipérisé (jo mé pak se njé e
pesta e deputetéve), pérfaqésuar nga zoti Ivi Kaso dhe zoti Gazmend Bardhi, me autorizim.

SUBJEKTE TE INTERESUARA: Kuvendi i Republikés sé Shqipérisé, pérfagésuar nga zoti
Alban Brati, zonja Mimoza Arbi dhe zoti Geldjon Hysolli, me autorizim.

Késhilli 1 Ministrave, pérfaqésuar nga zoti Sokol Pashko dhe zoti Artur Micko, me autorizim.

OBJEKTT: Shpalljen si té papajtueshém me Kushtetutén, té kreut VI “Byroja Kombétare e Hetimit”
(nenet 27-36) dhe nenit 49 t€ ligjit nr. 108, daté 31.7.2014, “Pér Policiné e Shtetit”.

BAZA LIGJORE: Nenet 4, 7, 42, 116, 124, 131/a, 134/1/c dhe 148 € Kushtetutés sé Republikés sé
Shqipérisé, si dhe ligii nr. 8577, daté 10.2.2000, “Pér organizimin dhe funksionimin e Gjykatés
Kushtetuese t&é Republikés s¢ Shqipérise”.

GJYKATA KUSHTETUESE,

pasi dégjoi relatorin e ¢éshtjes, Vladimir Kristo; pérfagésuesin e kérkuesit, jo mé pak se njé e pesta e
deputetéve t€ Kuvendit t€ Republikés sé¢ Shqipérisé, qé kérkoi pranimin e kérkesés; pérfagésuesit e
subjektit t€ interesuar, Kuvendit t¢ Republikés s¢ Shqipérisé; pérfagésuesit e Késhillit t&¢ Ministrave, qé
kérkuan rrézimin e kérkesés, si dhe bisedoi ¢éshtjen né térési,

VEREN:
I

1. Kuvendi i Republikés sé Shqipérisé (né vijim Kuvend:) né datén 31.7.2014 ka miratuar ligjin nr.
108/2014, “Pér Policiné e Shtetit” (Zgi nr. 108/2014). Ky ligj éshté botuar né Fletoren Zyrtare nt.
137, daté 1.9.2014. Sipas nenit 145 t€ tij, ligji hyn né fuqi 6 muaj pas botimit né Fletoren Zyrtare, pra
né datén 1.3.2015.

2. Referuar titullit, objektit t€ rregullimit t€ dispozitave, si dhe pérmbajtjes sé ligjit nr. 108/2014,
né thelb, ai ka si géllim pércaktimin e misionit, organizimin, funksionimin, detyrat, t€ drejtat dhe
statusin e Policisé sé Shtetit né Republikén e Shqipérisé, si dhe rregullimin e veprimtarisé, té
marrédhénieve t€ punés, garantimin e karrierés, t€ miréqenies dhe vazhdimésisé né detyré té
punonjésit té Policisé.



II

3. Kérkuesi, jo mé pak se 1/5-ta e deputetéve té Kuvendit té Shqipérisé, né datén 9.10.2014
1 éshté drejtuar Gjykatés Kushtetuese (Gjykata) me kérkesé pér shfuqizimin e neneve 27-36 dhe 49
t€ ligjit nr. 108/2014 si antikushtetuese. Né ményré té€ pérmbledhur kérkuesi ka parashtruar:

3.1 Pér sa i pérket legjitimimit né paraqitjen e kérkesés pér shfuqizimin si antikushtetuese té
neneve té lartpérmendura t€ ligjit nr. 108/2014, plotésohet kriteri numerik i parashikuar nga neni
134, pika 1, shkronja “c”, sipas té cilit “Gjykata vibet né lévigje vetém me kérkesé t |...] jo mé pak se njé sé
pestés s¢ deputetéve”. Po ashtu, sipas kérkuesit, grupi i deputetéve plotéson edhe kriterin tjetér qé ka té
béjé me pasjen e géllimit dhe té nxitjes konkrete pér t€ kérkuar kontrollin abstrakt t€ normés, e cila
buron nga e drejta e pakicés parlamentare pér té kérkuar mbrojtjen e parimit té shtetit té sé¢ drejtés e
té parimit té ndarjes dhe balancimit té pushteteve, si dhe respektimin e pérgjegjésive kushtetuese té
institucioneve té pavarura.

3.2 Lidhur me themelin e kérkesés, ligji objekt kundérshtimi né pjesén ku parashikon krijimin dhe
kompetencat e Byrosé¢ Kombétare té Hetimit, bie ndesh me nenin 148 té Kushtetutés, pasi
pércakton mbivendosje té€ kompetencave té késaj strukture, né varési t€ ministrit t€ Brendshém, me
ato t€ organit té Prokurorisé, si 1 vetmi organ i parashikuar nga Kushtetuta qé ushtron ndjekjen
penale.

3.3 Ligji, duke i njohur Byrosé Kombétare té Hetimit té€ drejtén pér té kryer veprime gjurmuese
dhe hetimore, nuk parashikon né asnjé dispozité raportet e varésisé té saj nga organi i Prokurorisé.
Hegqja e eskluzivitetit organit té Prokurorisé né drejtimin e hetimeve t€ veprés penale, pérbén
shmangie té kétij organi nga ushtrimi i veprimtarisé sé tij kushtetuese. Né kété ményré cenohet edhe
parimi i ndarjes dhe balancimit té pushteteve, i sanksionuar né nenin 7 t€ Kushtetutés.

3.4 Kompetencat e Byrosé Kombétare té¢ Hetimit bien ndesh edhe me dispozitat (nenet 30, 277,
293 dhe 304) e Kodit té Procedurés Penale (KPP-sé), té cilat pércaktojné kompetencat e prokurorit
né ndjekjen e veprés penale. Pér pasojé, pérplasjet midis dispozitave té ligjit t€ kundérshtuar dhe
KPP-s¢, ky i fundit i miratuar me shumicé té cilésuar, nuk respektojné edhe nenin 116 té
Kushtetutés. Né kété kéndvéshtrim, né respekt té parimit té hierarkisé sé akteve normative, ligjet e
zakonshme duhet t€ nxirren jo vetém né bazé dhe pér zbatim té Kushtetutés, por duhet treguar
kujdes i veganté qé€ ato t€ mos jené né kundérshtim edhe me ligjet me shumicé té cilésuar.

3.5. Veprimtaria gjurmuese dhe hetimore, qgé ligji sanksionon té kryhet nga Byroja Kombétare e
Hetimit, cenon t€ drejtén kushtetuese té ¢do individi pér njé proces té rregullt ligjor, té garantuar nga
neni 42 1 Kushtetutés dhe neni 6 i Konventés Evropiane pér t€ Drejtat ¢ Njeriut, si dhe nuk
respekton parimin e ligjshmérisé.

3.6 Disponimet e nenit 49 té ligjit né fjalé lidhur me rikthimin né strukturat e Policisé sé¢ Shtetit, té
cilat duke pérkegésuar gjendjen e méparshme t€ punonjésit té€ policisé, cenojné pozitén e njé
kategorie t€ gjeré punonjésish, cenojné parimin e sigurisé juridike.

4. Subjekti i interesuar, Késhilli i Ministrave, s¢ bashku me ministrin e Punéve t€ Brendshme
kané prapésuar né ményré té pérmbledhur, se:

4.1 Pér pranueshmériné e kérkesés, né prapésimet me shkrim dérguar késaj Gjykate para
zhvillimit t€ seancés gjyqésore, subjekti i interesuar ka parashtruar se neni 145 1 ligjit té kundérshtuar
pércakton se ligji hyn né fuqi 6 muaj pas botimit né Fletoren Zyrtare. Ligji éshté botuar né Fletoren
Zyrtare nr. 137, daté 1.9.2014 dhe prandaj hyn né fuqi né datén 1.3.2015. Pér pasojé, né momentin e
depozitimit t€ kérkesés rezultonte se ligji nuk kishte hyré akoma né fuqi. Neni 50 i ligjit nr. 8577,
daté 10.2.2000, “Pér organizimin dhe funksionimin e Gjykatés Kushtetuese” e lidh té drejtén e
subjekteve pér té kundérshtuar njé ligj né Gjykatén Kushtetuese edhe me momentin e hyrjes né fuqi
té tyre. Sipas subjektit té interesuar, pérderisa ligji i kundérshtuar nuk ka hyré ende né fuqi, nuk
mund té pérbéjé objekt kontrolli kushtetues.



4.2 Pér sa i pérket themelit té kérkesés, veprimtaria gjurmuese dhe hetimore qé do té kryejé
Byroja Kombétare e Hetimit, sipas nenit 27, pika 2, t€ ligjit nr. 108/2014, éshté né pérputhje me
legjislacionin penal dhe procedural penal. Kjo strukturé nuk ka si qéllim té krijojé paralelizma apo té
suprimojé veprimtariné e organit t€ Prokurorisé dhe Policisé Gjygésore, por té ndihmojé né luftén
kundér korrupsionit. Krijimi i saj éshté diktuar nga nevojat imediate qé€ ka vendi né parandalimin dhe
hetimin e veprave penale né fushén e korrupsionit.

4.3 Ligji nr. 108/2014 ka pércaktuar njé raport llogaridhénie té Byrosé Kombétare t&€ Hetimit para
drejtorit té€ Policisé sé Shtetit pér veprimtariné gjurmuese dhe para Prokurorit pér veprimtariné
hetimore procedurale. Né kété ményré kontrolli 1 hetimeve pérséri i mbetet organit té Prokurorisé.
Prokuroria mbikéqyr punén e késaj byroje me anén e kontrollit té hetimit, t¢ formulimit dhe té
ngritjes sé aktakuzés.

4.4 Né hartimin e ligjit nr. 108/2014 éshté treguar kujdes i vecanté qé ai mos té bjeré ndesh as me
ligiet me shumicé té cilésuar, as me ligjet e tjera té thjeshta, duke respektuar nenin 116 té
Kushtetutés. Gjithashtu, gjaté fazés sé¢ draftimit té tij ligji ka kaluar né njé proces té gjaté konsultimi
me ministrité e linjés dhe institucionet e pavarura kushtetuese, pérfshiré Prokuroriné.

4.5 Nuk cenohet e drejta pér njé proces té rregullt ligjor, pasi ¢do hetim qé do té kryejé Byroja
Kombétare e Hetimit do té jeté i njéjté me hetimet qé kryhen pér veprat e tjera penale dhe do ti
nénshtrohet parimit té ligjshmérisé dhe zbatimit té té drejtave té njeriut.

4.6 Parashikimi né ligj i kritereve té reja pér rikthimin né puné té punonjésit té Policisé sé¢ Shtetit
ka funksion garantues pér t€ shmangur lévizjet e shumta té€ personelit, té kushtézuara nga hyrjet e
daljet né Polici. Ai ka si géllim qé rikthimi né puné i kétyre punonjésve té jeté proces i bazuar né
kritere objektive né funksion té garantimit t€ profesionalizmit dhe respektimit té kritereve té bazuara
né ligj.

5. Subjekti i interesuar, Kuvendi 1 Shqipérisé, ka prapésuar né ményré té pérmbledhur, se:

5.1 Nenet 27-36 té ligjit nr. 108/2014, qé parashikojné dhe rregullojné organizimin dhe
funksionimin e Byrosé Kombétare té Hetimit, nuk cenojné pavarésin€ organizative t€ organit té
Prokurorisé, pasi Byroja funksionon si njé strukturé e vecanté e Policisé sé Shtetit. Varésia e saj nga
ministri 1 Brendshém nuk nénkupton varésiné funksionale té saj prej kétij ministri, pasi ajo ka té béjé
vetém me nxjerrjen e akteve nénligjore pérkatése pér funksionimin administrativ dhe aspektin
menaxheral t€ burimeve njerézore. Byroja Kombétare e Hetimit nga pérmbajtja e kreut VI té ligjit té
kundérshtuar rezulton se ka varési t€ dyfishté, né aspektin procedural nga Prokurori dhe pér sa 1
pérket organizimit dhe funksionimit té strukturés, nga ministri i Brendshém.

5.2 Krijimi i Byrosé Kombétare té¢ Hetimit éshté diktuar nga nevojat imediate né parandalimin
dhe hetimin e veprave penale né fushén e korrupsionit, pér shkak té evidentimit té rasteve té€ shumta
té korrupsionit né fushén e gjyqésorit, doganave, tatimeve, policisé, shéndetésisé, arsimit etj. Modeli 1
késaj strukture éshté huazuar nga vende té zhvilluara demokratike, si p.sh., Sllovenia.

5.3 N¢ aspektin e pavarésisé funksionale té organit té Prokurorisé, Byroja Kombétare e Hetimit
nuk e dublon dhe nuk e zévendéson até né ushtrimin e funksionit kushtetues té ndjekjes penale. Roli
1 Prokurorisé né ushtrimin e kétij funksioni gjendet i pasqyruar edhe né pérmbajtjen e nenit 27, pika
2, t€ ligjit nr. 108/2014, i cili parashikon se veprimtaria gjurmuese dhe hetimore e Byrosé do té jeté
né pérputhje me legjislacionin penal dhe procedural penal. Pikérisht ky nen pércakton vartésiné
procedurale té Byrosé nga organi 1 Prokurorisé. Edhe neni 36 i ligjit parashikon se punonjésit e
Byrosé kryejné veprimtariné e tyre né pérputhje me legjislacionin né fuqi.

5.4 Mbledhja dhe grumbullimi i té¢ dhénave, qé pérbén njé nga detyrat e punonjésve té Byrosé
Kombétare té Hetimit, edhe pse cenon aspekte té jetés private, respekton nenet 17 dhe 35 té
Kushtetutés, pasi éshté e parashikuar me ligj dhe kryhet pér njé interes publik, parandalimi dhe
goditja e veprave penale né fushén e korrupsionit.

5.5 Krijimi dhe funksionimi i Byrosé¢ Kombétare t€ Hetimit ka té béjé me efikasitetin e



organizimit t€ Policisé sé¢ Shtetit né realizimin dhe pérmbushjen e misionit té saj. Ky rregullim ligjor,
pérderisa nuk shkel parimet kushtetuese, nuk mund t€ konsiderohet si ¢éshtje e juridiksionit
kushtetues, pasi bie brenda hapésirés qé ka Kuvendi né ushtrimin e funksionit té tij ligjvénés.

5.6 Kufizimi i vendosur né nenin 49, té ligjit nr. 108/2014, nuk cenon patimin e sigurisé juridike,
sepse ky kufizim éshté diktuar nga interesi publik i mbrojtjes sé misionit té€ Policisé sé Shtetit, qé

éshté ruajtja e rendit dhe sigurisé juridike, cka mund té sigurohet vetém népérmjet garantimit té njé
policie t€ afté.

ITI
Vlerésimi i Gjykatés Kushtetuese

A. Mbi legjitimimin e kérkunesit

6. Kushtetuta e Republikés sé Shqipérisé né nenin 134/1 ka pércaktuar né ményré shteruese
rrethin e subjekteve kushtetuese, té cilat legjitimohen té véné né lévizje juridiksionin kushtetues.
Kriteri kushtetues i1 “detyrimit pér té justifikuar interesin”, i pércaktuar né paragrafin 2 t€ nenit té
mésipérm, éshté interpretuar nga jurisprudenca kushtetuese si pércaktues né ndarjen e rrethit té
subjekteve kushtetuese né dy kategori: subjekte té kushtézuara dhe subjekte té pakushtézuara. Né
kété kuptim, subjektet e parashikuara né shkronjat “dh”, “e”, “€¢”, “f” dhe “g”, té paragrafit 1, t&
nenit 134, t€ cilat mund té€ béjné kérkesé vetém pér ¢éshtje qé lidhen me interesat e tyre, jané
subjekte t€ kushtézuara. Parashikimi i kétij kriteri kushtetues vetém pér njé numér té kufizuar
subjektesh kushtetuese, né njé interpretim a contrario, do té thoté se ai nuk éshté i zbatueshém pér
subjektet e tjera té parashikuara né shkronjat “a”, “b”, “c” dhe “¢”, té pikés 1, té nenit 134 té
Kushtetutés, té cilat nuk kané detyrimin pér té justifikuar interesin né rast se 1 drejtohen me kérkesé
Gjykatés Kushtetuese.

7. Céshtja e legjitimimit (locus standi) té njé t€ pestés sé deputetéve ka gené objekt i shqyrtimit nga
kjo Gjykaté edhe né raste t€ tjera, né té€ cilat ajo né ményré t€ vazhdueshme ka vlerésuar se njé e
pesta e deputetéve pérfagéson njé nga subjektet e parashikuara né nenin 134/1, shkronja “c”, té
Kushtetutés, té cilat kané té drejté té véné né lévizje juridiksionin kushtetues pér arsye té njé interesi
publik, pa u kushtézuar me njé interes subjektiv konkret (shib vendimin nr. 9, daté 23.3.2010 t¢ Gjykatés
Kushtetuese). Interesi i kétyre funksionaréve publiké pér t€ mbrojtur sistemin normativ dhe parimet
shtetformuese, si: konstitucionalizmi, shteti 1 sé drejtés, demokracia, dinjiteti njerézor, barazia sociale
etj., té shpalosura né Kushtetuté, nuk éshté i kushtézuar (shzh vendimin nr. 18, daté 29.7.2008 t¢ Gjykatés
Kushtetuese).

8. Nga sa mé sipér, Gjykata né asnjé rast nuk e ka véné né dyshim legjitimimin e njé té pestés sé
deputetéve kur ata i jané drejtuar késaj Gjykate pér kontrollin abstrakt t€ normés juridike. Pér pasojé,
edhe né rastin né shqyrtim, né referim té nenit 134/1, shkronja “c”, Gjykata ¢mon se jo mé pak se
1/5-ta e deputetéve té Kuvendit té Shqipérisé pérfagéson njé subjekt me legjitimitet t€ pakushtézuar
dhe si i tillé legjitimohet té kérkojé kontrollin abstrakt té kushtetutshmérisé sé njé ligji.

B. Pér juridiksionin ¢ Gyykatés

9. Gjykata, paraprakisht konstaton se né prapésimet me shkrim, subjekti 1 interesuar, Késhilli 1
Ministrave, ka pretenduar mungesén e juridiksionit té Gjykatés pasi ligji i kundérshtuar né momentin
e paraqgitjes sé kérkesés nuk kishte hyré ende né fuqi. Gjaté seancés gjyqésore, duke gené se
ndérkohé ligji hyri né fuqi, Késhilli i Ministrave hoqi doré nga ky pretendim. Pér pasojé, né vijim,
Gjykata do t'u japé pérgjigje pretendimeve té paléve mbi themelin e kérkesés.

C. Pér cenimin e neneve 4, 7 dhe 148 t¢ Kushtetutés

10. Kérkuesi pretendon se ligji objekt kundérshtimi né pjesén ku parashikon krijimin dhe
kompetencat e Byrosé Kombétare té Hetimit, bie ndesh me nenin 148 té Kushtetutés, pasi
pércakton mbivendosje t€ kompetencave té késaj strukture, né varési t€ ministrit t€ Brendshém, me



ato t€ organit t€ Prokurorisé, si 1 vetmi organ i parashikuar nga Kushtetuta qé ushtron ndjekjen
penale. Gjithashtu, sipas kérkuesit dispozitat e ligjit, duke i njohur Byrosé¢ Kombétare té¢ Hetimit té
drejtén pér té kryer veprime gjurmuese dhe hetimore, nuk parashikojné asnjé varési té saj nga organi
1 Prokurorisé. Heqja e ekskluzivitetit organit té Prokurorisé né drejtimin e hetimeve té veprés penale
pérbén shmangie t€ kétij organi nga ushtrimi i veprimtarisé sé tij kushtetuese. Né kété ményré
cenohet edhe parimi i ndarjes dhe balancimit t€ pushteteve, 1 sanksionuar né nenin 7 té Kushtetutés.

11. Subjektet e interesuara, Késhilli i Ministrave dhe Kuvendi i Shqipéris€, prapésojné se
veprimtaria gjurmuese dhe hetimore qé do té kryejé Byroja Kombétare e Hetimit, sipas nenit 27,
pika 2, t€ ligjit nr. 108/2014, éshté né pérputhje me legjislacionin penal dhe procedural penal. Kjo
strukturé nuk ka si qéllim té krijojé paralelizma apo té suprimojé veprimtariné e organit té
Prokurorisé dhe Policisé Gjygésore, por té ndihmojé né luftén kundér korrupsionit. Krijimi i saj
éshté diktuar nga nevojat imediate qé ka vendi né parandalimin dhe hetimin e veprave penale né
fushén e korrupsionit. Ligji nr. 108/2014 ka pércaktuar njé raport llogaridhénie t€ Byrosé
Kombétare t€¢ Hetimit para drejtorit té Policisé sé Shtetit pér veprimtariné gjurmuese dhe para
Prokurorit pér veprimtariné hetimore procedurale. Né kété ményré kontrolli i hetimeve pérséri 1
mbetet organit t€ Prokurorisé. Prokuroria mbikéqyr punén e késaj Byroje me anén e kontrollit té
hetimit, t€ formulimit dhe té ngritjes sé aktakuzés.

12. Gjykata né jurisprudencén e saj, duke iu referuar nenit 7 t€ Kushtetutés, qé parashikon
parimin e ndarjes sé pushteteve, ka theksuar se ky parim né demokraci si formé e geverisjes synon
kryesisht t€ ménjanojé rrezikun e pérgendrimit té pushtetit né duart e njé organi apo té personave té
caktuar, gjé qé praktikisht mbart me vete rrezikun e shpérdorimit té tij. Népérmjet kétij parimi
kushtetutébérési ka pércaktuar pér secilin nga organet qé pérfaqésojné kéto pushtete kompetencat qé
pérputhen/i pérgjigien géllimit té tij. Pér sa kohé kéto kompetenca jané té pércaktuara nga normat
kushtetuese, éshté e palejueshme qé njé organ tjetér t'i marré ose t'i anashkalojé ato me vullnetin e tij
(shib vendimet nr. 24, daté 9.6.2011 dhe nr. 19, daté 3.5.2007 t¢ Gjykatés Kushtetuese).

13. Gijithsesi, parimi i ndarjes sé€ pushteteve nuk duhet kuptuar qé ¢do pushtet éshté i mbyllur dhe
1 pakontrolluar nga askush. Ndarja e pushteteve midis tri degéve té geverisjes garantohet vetém
népérmijet sistemit té kontrolleve dhe ekuilibrave. Né kété ményré, sipas Kushtetutés, aq sa flitet pér
ndarje béhet fjalé edhe pér ekuilibér té pushteteve. QéEllimi i njé koncepti t€ tillé kushtetues siguron
qé té parandalojé ¢do degé té geverisjes pér té€ ushtruar njé pushtet t€ pakufizuar. Kontrollet dhe
ekuilibrat qé njeh Kushtetuta i japin secilés degé pushtete qé kompensojné apo zbusin ato té degéve
té tjera (shih vendimin nr. 11, daté 27.5.2004 ¢ Gjykatés Kushtetuese). Ndonése renditen njéri pas tjetrit, tri
pushtetet e pérmendura nuk gqéndrojné né varési hierarkike nga njéri-tjetri dhe as nuk dominojné apo
1 nénshtrohen ndikimeve reciproke extra ligiore (shib vendimin nr. 11, daté 6.4.2010 t& Gpykatés
Kushtetuese).

14. Giithashtu, Gjykata ka theksuar se krijimi i raporteve t€ balancuara ndérmjet pushteteve, si
dhe organeve té tjera kushtetuese duhet té orientohet nga standardi kushtetues i bashképunimit.
Parimi i ndarjes dhe balancimit té pushteteve dhe fryma e Kushtetutés pranojné bashképunim dhe
bashkéveprim ndérmjet tyre, por kjo duhet té organizohet né ményré té tillé qé parimet e
lartpérmendura t€ mos shkelen (shib vendimet nr. 10, daté 6.3.2014 dhe nr. 20, daté 9.7.2009 & Gjykatés
Kushtetuese).

15. Pér parimin e sanksionuar né nenin 7 té Kushtetutés, Gjykata éshté shprehur se ai shtrihet jo
vetém ndaj tri degéve té pushtetit, ekzekutiv, legjislativ dhe gjyqésor, por edhe ndaj organeve té tjera
kushtetuese t€ pavarura, kompetencat e té cilave jané t€ parashikuara nga dispozitat e Kushtetutés.
Sipas kétij parimi, asnjé organ, né pérbérje ose jo t€ njé prej tri pushteteve, nuk mund té ndérhyjé né
trajtimin dhe zgjidhjen e ¢éshtjeve g€, sipas rastit, do té€ pérbénin objektin gqendror té veprimtarisé sé
organeve apo institucioneve té tjera kushtetuese (shib vendimin nr. 15, daté 15.4.2010 % Gjykatés
Kushtetuese). Pér rrjedhojé, Gjykata vleréson se parimi i ndarjes dhe balancimit té pushteteve gjen



zbatim edhe né raportin ndérmjet organit té€ Prokurorisé dhe Byrosé Kombétare té Hetimit.

16. Gjykata po ashtu ka theksuar se normat kushtetuese nuk mund té interpretohen si norma té
izoluara, por duhen paré né harmoni me normat e tjera kushtetuese. Njé qéndrim i tillé bazohet né
faktin se asnjé dispozité e Kushtetutés nuk mund té nxirret jashté kontekstit té saj dhe té
interpretohet mé vete, pasi ¢do dispozité kushtetuese duhet té interpretohet né ményré qé té jeté e
pajtueshme me parimet themelore kushtetuese, kjo pér arsye se té gjitha normat dhe parimet
kushtetuese formojné njé sistem harmonik pa kontradikta té brendshme (shih vendimin nr. 25, daté
24.7.2009 1 Gjykatés Kushtetuese).

17. Nga sa mé lart, si dhe bazuar né parashtrimet e paléve, Gjykata ¢mon se pretendimi i
kérkuesit pér cenimin e parimit té ndarjes dhe balancimit té pushteteve duhet té shqyrtohet né
pérputhje me parimin kushtetues té shtetit té sé drejtés, t€ sanksionuar né nenin 4 té Kushtetutés, qé
pércakton se “E dregta pérbén bazén dhe kufijté e veprimtarisé sé shtetit. Kushtetuta éshté ligii mé i larté né
Republikén e Shqipérisé. Dispozitat e Kushtetutés batoben drejtpérsédrejts, pérvee rasteve kur Kushtetua parashikon
ndryshe’, si dhe me nenin 148 t€ Kushtetutés, sipas té cilit ndjekja penale éshté atribut ekskluziv 1
organit té Prokurorisé.

18. Né kété drejtim, Gjykata né jurisprudencén e saj tashmé té konsoliduar éshté shprehur se
parimi i shtetit té sé drejtés detyron té gjitha organet e pushtetit publik gé t'1 ushtrojné kompetencat
e tyre vetém né kuadér dhe né bazé té normave kushtetuese (shib vendimet nr. 5, daté 5.2.2014 dhe nr. 1,
daté 12.1.2011 #& Gyykatés Kushtetuese). Aktet juridike qé nxirren nga kéto organe duhet té jené né
pajtim me aktet juridike mé t€ larta si né kuptimin formal, ashtu edhe até material (shib vendimet nr. 5,
daté 5.2.2014 dhe nr. 23, daté 8.6.2011 1& Gyykatés Kushtetuese).

19. Pér sa i pérket nenit 148/1 té Kushtetutés, funksioni i organit té Prokurorisé, si pérfagésues i
akuzés né emér té shtetit, bén qé ky organ té keté té drejtén ekskluzive té vendosé ndjekjen penale
ose jo, d.m.th., té shpjeré ose jo njé ¢éshtje né gjyq, ta pushojé ose jo njé ¢éshtje né fazén e gjykimit.
Lidhur me kété organ Gjykata ka vlerésuar se ai ka disa vegori, té cilat jané pércaktuar né Kushtetuté
e né ligji dhe qé e vendosin kété organ né njé pozité té dallueshme nga pushtetet e tjera, dhe
vecanérisht: a) si organi i vetém né vend qé ushtron ndjekjen penale; b) si organi qé pérfagéson
akuzén né gjyq né emér té shtetit, qé disponon mbi ¢éshtjet qé ndodhen né gjykim dhe qé éshté 1 liré
né kérkimin e llojit dhe t€ masés sé dénimit ndaj personave qé i rezultojné fajtoré; c) si organ me
pavarési té ploté né ushtrimin e funksioneve, duke iu nénshtruar vetém Kushtetutés dhe ligjeve, gjé
qé do té thoté se fillimi i procedimit penal, vénia para pérgjegjésisé penale, pushimi, pezullimi 1
¢éshtjeve ose dérgimi né gjyq jané atribute té€ Prokurorisé; d) si organi i centralizuar qé funksionon
sipas rregullit, se urdhrat dhe udhézimet e prokurorit mé té larté jané té detyrueshme pér prokurorét
mé té ulét, ndérsa ligjshméria e vendimeve ose e veprimeve, si dhe rregullsia ose plotésia e hetimeve
t€ kryera nga prokurorét mé t€ ulét kontrollohen vetém nga prokurori mé i larté (neni 24/4/5 i
KPP-s€), me pérjashtim té rasteve kur ligji procedural ia njeh gjykatés njé té€ drejté té tillé (shib
vendimet nr. 26, daté 4.12.2006 dhe nr. 12, daté 20.5.2008 té Gjykatés Kushtetuese).

20. Nén frymén e dispozitave kushtetuese, edhe Kodi i Procedurés Penale ka pércaktuar parimet
kryesore té procedimit penal, subjektet e procedimit penal dhe kompetencat e tyre, si dhe raportet
ndérmjet kétyre subjekteve. Kéto parime, gjithashtu, gjejné pasqyrim né ligjiin nr. 8737, daté
12.2.2001, “Pér organizmin dhe funksionimin e Prokurorisé né Republikén e Shqipéris€”, si dhe né
ligjin nr. 8677, daté 2.11.2000 “Pér organizimin dhe funksionimin e Policisé Gjyqésore”.

21. Konkretisht, neni 277 1 KPP-sé ka pércaktuar se organet e ngarkuara pér hetimet paraprake
jané prokurori, i cili drejton hetimet, dhe Policia Gjyqésore né dispozicion t€ tij. Policia Gjyqésore
me marrjen e njoftimit pér njé vepér penale, pa vonesé, i referon prokurorit, me shkrim, elementet
thelbésore té faktit dhe elementet e tjera qé jané mbledhur (neni 293 i KPP-s€). Ajo kryen ¢do
veptim hetimor g€ i éshté urdhéruar ose deleguar nga prokurori (neni 30/2 i KPP-s€). Po né kété
drejtim, neni 33/1 i KPP-sé sanksionon se seksionet e Policisé Gjygésore varen nga drejtuesit e



prokurorive té rretheve.

22. Neni 4 1 ligjit nr. 8677, daté 2.11.2000 “Pér organizimin dhe funksionimin e Policisé
Gjyqésore” parashikon: “IN¢ ushtrimin e detyrave dhe 1t funksioneve 1 saj, Policia Gjyqésore éshté né varési dbe
drejtobet e fontrollohet nga prokuror”’. Ndérsa ligit nr. 8737, daté 12.2.2001, “Pér organizimin dbe
Jfunksionimin ¢ Prokurorisé né Republikén ¢ Shgipérisé’ né nenin 56/a t€ tij pércakton marrédhéniet e
prokurorit me Policiné Gjyqésore: “1. Prokurorét drejtojné dhe kontrollojné veprimtariné hetimore té Policisé
Gpygésore. ... 2. Prokurori ka 1 drejté: a) t'i japé urdhra dhe udbézimet e dubura Policisé Gyygésore”.

23. Nga sa mé lart, Gjykata vleréson se Kushtetuta né nenin 148 té saj e ka konceptuar organin e
Prokurorisé si té vetmin organ pérgjegjés pér ushtrimin e ndjekjes penale, pjesé pérbérése e té cilés
éshté edhe hetimi i ¢éshtjeve penale. Ndonése Prokuroria éshté organ i centralizuar, veprimtaria
hetimore éshté e decentralizuar. Ajo ushtrohet si kryesisht nga veté prokurori, ashtu edhe nga Policia
Gjygésore. Kjo e fundit funksionon prané organeve té ndryshme qé kryejné edhe funksione me
karakter policor, té ftilla si strukturat prané Ministrisé sé Punéve té Brendshme, Ministrisé sé
Financave etj. Pavarésisht strukturave ku ushtron funksionin Policia Gjyqésore, ¢faré e karakterizon
até éshté se veprimtaria e saj hetimore kryhet nén mbikéqyrjen, drejtimin dhe kontrollin e
drejtpérdrejté té prokurorit.

24. Giithashtu, KPP-ja dhe ligjet organike, pérkatésisht té organit té Prokurorisé dhe atij té
Policis¢ Gjyqésore pércaktojné me hollési dhe né ményré té qarté rregullat e ndjekjes penale, té
hetimit dhe gjykimit, organet e ngarkuara pér hetimet paraprake, sferén e kompetencés sé secilit
organ, si dhe raportin e vartésisé ndérmjet tyre, vecanérisht ndérmjet prokurorit dhe Policisé
Gjygésore. Kéto rregulla, sipas dispozités sé nenit 2 t¢ KPP-s¢, jané t€ detyrueshme pér subjektet e
procedimit penal, organet shtetérore, personat juridiké dhe shtetasit né funksion té garantimit té njé
procedimi t€ drejté, té barabarté e té rregullt ligjor, si dhe té mbrojtjes sé lirive dhe té drejtave té
individit (neni 1 1 KPP-s€). Pér rrjedhojé, Gjykata ¢gmon se krijimi i subjekteve té reja, pérveg atyre té
parashikuara né KPP, me kompetenca né fushén e ndjekjes penale, kérkon detyrimisht jo vetém
respektimin e parimeve kushtetuese, por edhe harmonizimin e kompetencave té tyre me dispozitat
pérkatése té KPP-sé.

25. Né rastin konkret, Gjykata véren se ligji objekt shqyrtimi né kreun VI parashikon krijimin dhe
funksionimin e Byrosé Kombétare t€ Hetimit, si strukturé e veganté e Policisé s¢ Shtetit, g€ ushtron si
veprimtari t€ saj até t€ gjurmimit dhe hetimit pér veprat penale né fushén e korrupsionit dhe té
veprimtarisé kriminale t€ lidhur me té€ (neni 27). Né relacionin pér (projekt) ligjin né fjalé lexohet se
qéllimi 1 krijimit t€ saj éshté t€ béjé t€ mundur rritjen e efektivitetit né luftén ndaj korrupsionit dhe krimit
t€ organizuar.

26. Gjykata, nga analiza e dispozitave t€ ligjit t€ kundérshtuar, konstaton se:

a) fusha e veprimtarisé sé késaj strukture, sipas nenit 6, pikat 28 dhe 29, t€ ligjit, konsiston né
kérkimin, gjetjen, grumbullimin, administrimin, verifikimin, analizimin e t¢ dhénave dhe informacioneve
pér veprimtari kriminale, si dhe né veprimtariné hetimore né pérputhje me KPP-né;

b) objekti 1 veprimtarisé sé strukturés ka t&é b&jé me “veprat penale né fushén e korrupsionit dhe veprinstariné
kriminale 1€ lidhur me 1 (neni 27/2) apo “veprat penale né fushén e korrupsionit dbe vepra # tjera té lidhura me to”
(neni 36/1);

¢) organizimi dhe funksionimi i saj éshté né kompetencé t€ ministrit pérgjegjés pér rendin dhe siguriné
publike (neni 27/4), i cili, gjithashtu, eméron dhe shkarkon drejtuesin e Byrosé Kombétare t¢ Hetimit
(neni 30). Ministri kryeson edhe Komitetin Kombétar Koordinues, 1 cili pércakton pérparésité kryesore té
veprimtarisé parandaluese dhe hetimore t€ Byrosé Kombétare t€¢ Hetimit, duke formuluar detyrat
kryesore strategjike t€ saj (neni 35);

¢) punonjésit e Byrosé, sipas nenit 306 té ligjit, né pérputhje me legjislacionin né fugi dhe me iniciativén
e tyre, duhet t€ marrin dijeni pér veprat penale né fushén e korrupsionit dhe vepra té tjera t€ lidhura me
to, t€ pengojné ardhjen e pasojave t€ métejshme, t€ kérkojné autorét e tyre, t€ mbledhin dhe té



administrojné ¢do t€ dhéné t€ ligishme, si dhe té kryejné hetime qé i shérbejné zbatimit t€ ligjit penal.

27. Nga sa mé lart, Gjykata véren se ndonése ligji krijon njé subjekti té ri me kompetenca né fushén
e hetimit té€ veprave penale, atij i mungojné térésisht dispozitat lidhur me pozitén procedurale té kétij
subjekti né raport me Prokuroring, si i vetmi organ pérgjegjés pér ndjekjen penale, por edhe me
subjektet e tjera té procedimit penal, té parashikuara né KPP.

28. Pretendimi i subjekteve té interesuara se Byroja Kombétare e Hetimit do té pérgjigjet pér
veprimtariné gjurmuese para drejtorit té Policisé sé Shtetit dhe pér veprimtariné hetimore para
Prokurorit, gjen pasqyrim vetém né relacionin e projektligjit né fjalé, por nuk parashikohet né asnjé
nen té veté ligjit.

29. Gijykata vleréson, gjithashtu, se me probleme paraqitet edhe objekti 1 veprimtarisé sé Byrosé
Kombétare té¢ Hetimit. Sipas dispozitave té ligjit, sikurse u pérmend mé lart, ky organ do té kryejé
veprimtari gjurmuese dhe hetimore pér “veprat penale né fushén e korrupsionit dbe veprimtariné kriminale t¢
lidhur me 12’ (neni 27/2) apo “veprat penale né fushén e korrupsionit dhe vepra #¢ tiera t¢ lidhura me to” (neni
36/1). Njé pércaktim i tillé i pérgjithshém, pa specifikuar konkretisht dispozitat pérkatése té KPP-sé,
jo vetém krijon paqartési dhe konfuzion né ushtrimin normal dhe né pérputhje me ligjin e
veprimtarisé sé kétij organi, por njékohésisht mund té sjellé pérplasje me veprimtarité qé ushtrojné
strukturat e tjera, pjesé e Policisé Gjyqésore, qé veprojné né fushén e tatimeve, té taksave, doganave
etj. Akoma mé i paqarté éshté ligji kur shprehet se pjesé e veprimtarisé gjurmuese dhe hetimore té
Byrosé Kombétare té¢ Hetimit jané pérve¢ veprave penale né fushén e korrupsionit edhe “veprat e
tjera té lidhura” me to. Edhe gjaté seancés plenare pérfagésuesit e subjekteve té interesuara, Késhilli i
Ministrave apo Kuvendi i Shqipérisé, nuk arritén té sqarojné se pér ¢faré veprash penale béhet fjalé.

30. Nisur nga sa mé sipér, Gjykata vleréson se mungesa né ligjin objekt shqyrtimi e rregullimeve
qé pércaktojné raportet procedurale midis Byrosé Kombétare té Hetimit dhe organit té Prokurorisé,
si dhe pozitén e kétij organi né raport me Policiné Gjyqésore, mospércaktimi i sakté dhe i
hollésishém jo vetém i kompetencave, por edhe i sferés sé veprimtarisé, e béjné até té paploté, té
paqarté, duke krijuar probleme me zbatimin né praktiké té ligjit dhe né ményré té vecanté me
efektivitetin e veprimtarisé sé kétij organi.

31. Né kété kéndvéshtrim, parashikimi i vetém se veprimtaria e Byrosé kryhet né pérputhje me
legjislacionin penal dhe procedural penal, né vlerésimin e Gjykatés nuk éshté i mjaftueshém pér té
sqaruar né ményré t€ qarté dhe t€ kuptueshme raportin ndérmjet Byrosé Kombétare té Hetimit dhe
organit té Prokurorisé. Ai pérbén thjesht njé referim té pérgjithshém. Gjykata thekson se sfera e
kompetencés sé kétij subjekti, raportet e tij me organin e Prokurorisé, si dhe me organet e gjurmimit
dhe té hetimit duhet t€ pércaktohen né ményré té sakté duke iu referuar dispozitave té KPP-sé, si
ligji bazé g€ pércakton rregullat pér ményrén e ushtrimit té ndjekjes penale, té€ hetimit dhe t€ gjykimit
(neni 2 i KPP-s¢).

32. Né kuadér té respektimit t€ parimit t€ sigurisé juridike, Gjykata ka theksuar se veté siguria juridike,
si element i shtetit t& s¢ drejtés, ka si kérkesé t€ domosdoshme gé ligji né térési apo dispozita t€ veganta té
tij, né pérmbajtjen e tyre duhet t€ jené t&é qarta, t€ pércaktuara dhe t€ kuptueshme (vendimi nr. 9, daté
26.2.2007 i Gjykatés Kushtetuese). Pér t€ kuptuar dhe zbatuar drejt parimin e sigurisé juridike, kérkohet, nga
njéra ané, qé ligji né njé shoqéri t€ ofrojé siguri, qartési dhe vazhdimési, né ményré qé individét ti
drejtojné veprimet e tyre né ményré korrekte e né pérputhje me t€ dhe, nga ana tjetér, qé veté ligji t€ mos
géndrojé statik nése duhet t1 japé formé njé koncepti. Njé rregullim i pasakté 1 normés ligjore, qé 1 1¢
shteg zbatuesit t1 japé asaj kuptime té ndryshme dhe gé sjell pasoja, nuk shkon né pérputhje me qéllimin,
stabilitetin, besueshmériné dhe efektivitetin q€ synon veté norma (vendimi nr. 36, daté 15.10.2007 dhe nr. 52,
daté 1.12.2011 % Gjykatés Kushtetuese).

33. Gjithashtu, Gjykata né jurisprudencén e saj ka theksuar se mungesa e harmonizimit t€ dispozitave
t€ njé ligji me ato té ligjeve t€ tjera mund t€ mos krijojé né vetvete antikushtetutshméri, por kur paqartésia
krijon probleme t€ tilla g€ ¢ojné né zbatim t€ gabuar t¢ dispozitave ligjore dhe né cenim t€ parimit t&



shtetit t€ s¢ drejtés e té sigurisé juridike, atéheré nuk mund t€ pranohet se kéto norma jané té pajtueshme
edhe me frymén e Kushtetutés (shzh vendimin nr. 14, daté 22.5.2006 té Gpykatés Kushtetuese).

34. Po né kété drejtim, Gjykata éshté shprehur qé ligjet e zakonshme duhet té nxirren jo vetém né
bazé dhe pér zbatim té Kushtetutés, por duhet treguar kujdes i vecanté qé ato té mos prekin
rregullimet qé pérfshihen natyrshém né sferén ekskluzive té ligjeve té cilésuara (shih vendimin nr. 19,
daté 3.5.2007; nr. 9, daté 23.3.2010; nr. 23, dat¢ 8.6.2011 & Gyykatés Kushtetuese).

35. Pér rrjedhojé, Gjykata ¢mon se parashikimet ligjore t€ kreut VI, té ligjit nr. 108/2014, jo
vetém qé nuk sjellin pérmirésim né fushén e hetimit té veprave penale kundér krimit té€ organizuar
dhe korrupsionit, por ofrojné disa zgjidhje qé shkojné né kundérshtim me géllimin gé synon
ligivénési, sepse bien ndesh me parimet kushtetuese, dhe si té tilla mund té ¢ojné né cenimin e shtetit
té sé drejtés dhe té drejtave dhe lirive t€ individit.

36. Pérve¢ sa mé sipér, Gjykata thekson se fakti q¢ emérimi, lirimi nga detyra dhe shkarkimi i
drejtuesit té Byrosé Kombétare té Hetimit éshté né kompetencé té ministrit t€ Punéve té Brendshme
(neni 30), i cili kryeson Komitetin Kombétar Koordinues, qé pércakton pérparésité kryesore té
veprimtarisé parandaluese dhe hetimore t€ Byrosé Kombétare té Hetimit (neni 35), krijon premisa
varésie té kétij organi nga pushteti ekzekutiv. Kjo wvarési, gjithashtu, do té nénkuptonte njé
influencé/ndérhytje té pushtetit ekzekutiv né fazén fillestare t€ ndjekjes penale, até t€ hetimeve
paraprake, ¢cka do té ndikonte né krijimin e raporteve té pabalancuara ndérmjet pushtetit ekzekutiv,
nga njéra ané, dhe organit té Prokurorisé, nga ana tjetér (tagér ekskluzive e té cilit éshté ndjekja
penale). Pikérisht pér té shmangur kété rrezik, né funksion edhe té respektimit t€ parimit té ndarjes
dhe balancimit té pushteteve, ligivénési procesin e emérimit dhe té shkarkimit t€ punonjésve té
Policisé Gjyqésore e ka konsideruar si njé pérgjegjési t€ dyanshme, midis Prokurorit té€ Pérgjithshém,
nga njéra ané, dhe ministrit qé ka né kompetencé forcén policore, nga ana tjetér (neni 10/a i ligjit
organik té Policisé Gjyqésore). Pér pasojé, Gjykata vleréson se njé parashikim i tillé bie ndesh me
parimin e shtetit t€ s¢ drejtés dhe até té ndarjes dhe balancimit té pushteteve.

37. Lidhur me kompetencén e ministrit t€ Brendshém pér té pércaktuar (me akte nénligjore)
organizimin dhe funksionimin e Byrosé Kombétare té¢ Hetimit (neni 27), Gjykata ¢mon té sjellé né
vémendje vendimin nr. 10, daté 6.3.2014 me objekt kontrollin e kushtetut-shmérisé sé ligjit nr.
109/2013, daté 1.4.2013, “Pér administratén gjyqésore né Republikén e Shqipérisé”, né té cilin ajo ka
konstatuar cenimin e parimit t€ ndarjes dhe balancimit té€ pushteteve pér shkak se dispozitat e ligjit 1
jepnin té drejtén ministrit t€ Drejtésisé q€ té€ pércaktonte me akte nénligjore momente té ndryshme e
té réndésishme t€ veprimtarisé sé administratés gjygésore. Né kété vendim, Gijykata, lidhur me
raportin ndérmjet pushtetit ekzekutiv (ministri i Drejtésis€) dhe pushtetit gjyqésor, éshté shprehur se
“pér efekt 1 réndésisé qé paraget parimi i ndarjes dhbe balancimit 1 pushteteve, garancité qé ofron ligjvénési né kuptim
té kétif parimi dubet t¢ jené integrale e té pérshkallézuara nga niveli menaxhues deri né até ekzekutues. IN¢ kété
drejtim, ¢do rregullin i i ligior nuk éshté i mjaftueshém nése nuk garanton shmangien e ndikimeve gé mund té
ushtrojé pushteti ekgekutiv né ¢éshtje qé lidben me dbénien e drejtésisé nga gjykata. N kushtet kur kompetencat e
ministrit 1€ Drejtésisé, sipas ligiit objekt shqyrtimi, shtriben deri né céshtet e emérimit dhe 1¢ shkarkimit té personelit
ndibmés né gjykaté, mund té krijohen edhe premisa influence t¢ kétij antoriteti né kété aspekt. |...] Pércaktimi i
kompetencave pérte) standardeve kushtetuese do 1¢ krijonte raporte t¢ pabalancuara ndérmjet funksioneve e, pér
rijedhojé, edhe ndérmyjet pushteteve ku bén pjesé secili prej tyre”.

38. Pretendimi 1 subjektit té interesuar, Kuvendit t€ Shqipérisé, se né krijimin e kétij organi dhe né
hartimin e ligjit ésht€é marré pér bazé modeli slloven, nuk pérbén argument kushtetues pér shkak té
diferencave té ndjeshme né sistemin kushtetues dhe juridik midis dy vendeve. Sipas modelit slloven,
Byroja éshté njési autonome né kryerjen e detyrave té saj, si¢ éshté edhe Policia e Shtetit né ¢do vend
demokratik si né nivelet profesionale, ashtu edhe operacionale. Drejtori i saj emérohet nga drejtori i
pérgjithshém i Policisé dhe jo nga njé funksionar politik, si ministri i Brendshém. Pér mé tepér vendimi i
tij éshté objekt i njé opinioni t€ favorshém t€ dhéné nga njé komitet i posagém ekspertésh, né pérbérje t&



té cilit éshté edhe njé pérfaqésues i Késhillit t&¢ Prokurorisé sé Shtetit. I njéjti pélgim duhet edhe pér
shkarkimin e drejtorit t€ Byrosé. Gijithashtu, ndryshe nga Shqipéria, prokurorét né Slloveni emérohen nga
Qeveria.

39. Gjykata, me kété rast, e ¢mon me vend té theksojé se edhe pse modelet e huazuara nga vendet e
tjera kané réndésiné e tyre, implementimi i ligjeve té huaja apo krijimi i organeve té ngjashme duhet
té béhet gjithmoné né pérputhje me rendin toné juridik dhe kushtetues. Né té kundért, nisma té tilla
té pakoordinuara krijojné premisa pér deformimin e sistemit té ndjekjes penale.

40. Pér pasojé, Gjykata vleréson se parashikimet e kreut VI, t€ ligjit nr. 108/2014, bien ndesh me
parimin e shtetit té sé drejtés dhe parimin e ndarjes dhe balancimit té pushteteve, té sanksionuara
pérkatésisht né nenet 4 dhe 7 té Kushtetutés. Pér rrjedhojé, pretendimi i kérkuesit né kété drejtim
éshté 1 bazuar.

C. Pér cenimin e sé drejtés pér njé proces 1é rregullt ligior

41. Kérkuesi pretendon se veprimtaria gjurmuese dhe hetimore gé ligji sanksionon té kryhet nga
Byroja Kombétare e Hetimit cenon té drejtén kushtetuese té ¢do individi pér njé proces té rregullt
ligjor, té€ garantuar nga neni 42 i Kushtetutés dhe neni 6 i Konventés Evropiane pér té Drejtat e
Njeriut, si dhe nuk respekton parimin e ligjshmérisé.

42. Gjykata, nén dritén e jurisprudencés s¢ GJEDN]-sé (shzh ¢éshtet 1'on Hoffen kundér Litenshtejnit,
2 korrik 2006 §.35; Hozee kundér Holandes, 22 maj 1998 § 43), ka theksuar se procesi i rregullt ligjor
dhe gjykimi brenda njé afati té arsyeshém shtrihet edhe gjaté fazés sé hetimeve paraprake (shib
vendimin nr. 47, daté 7.11.2011 t¢ Gjykatés Kushtetuese). Kjo do té thoté se garancité e parashikuara né
nenin 42 té Kushtetutés, si dhe né nenin 6 té¢ Konventés Evropiane té té Drejtave t€ Njeriut
(KEDNY]) zbatohen jo vetém ndaj proceseve gjyqésore, por edhe né fazat qé e paraprijné, sikurse né
ato qé e vijojné. Né ¢éshtjet penale kéto garanci pérfshijné para sé¢ gjithash hetimet e kryera nga
Policia.

43. Gjykimi nga njé gjykaté e pavarur dhe e paanshme e caktuar me ligj, éshté njé nga elementet e
réndésishme té procesit té rregullt ligjor, i garantuar nga neni 42 i Kushtetutés. Nga sa mé lart,
Gjykata vleréson se edhe organet e tjera, q¢é nuk jané gjykata, por qé ushtrojné funksione qé jané
pércaktuese né sferén e té drejtave dhe lirive themelore té individit, duhet t€ jené té pavarura dhe té
paanshme né veprimtariné e tyre. Pér rrjedhojé, ¢do individ ka té drejté té€ hetohet nga njé organ i
pavarur dhe i paanshém i caktuar me ligj, né ményré qé ai (organi) té jeté i afté té€ veprojé pa asnjé
influencé nga kushdo dhe pér ¢farédolloj arsye. Me fjalét té tjera kéto organe duhet té ushtrojné
veprimtariné tyre né ményré t€ pavarur nga ¢do organ tjetér, si dhe té veprojné vetém né zbatim té
normave t€ s¢ drejtés.

44. Né rastin né shqyrtim, pérve¢ problemeve té trajtuara mé lart, Gjykata vleréson se bashkimi
né njé “dor€” i veprimtaris€ gjurmuese me at€ hetimore (neni 27/2), éshté njé zgjedhje e
papérshtatshme dhe e papranueshme né njé sistem juridiko-penal té bazuar né modelin akuzator, né
té cilin kérkohet njé ndarje e sakté midis funksioneve té gjurmimit, hetimit, ndjekjes penale dhe
gjykimit té ¢éshtjes. Njé bashkim i tillé krijon premisa potenciale pér arbitraritet, me pasojé cenimin e
té drejtave dhe interesave té ligjshme té pjesémarrésve né proces, si dhe cenimin e parimit té
ligishmérisé, si parim bazé 1 procesit penal.

45. Gjykata vleréson se pérderisa kreu VI i ligjit nr. 108/2014 paraget probleme té natyrés sé
lartpérmendur, té cilat pérmbajné né vetvete rrezikun e cenimit té té€ drejtave dhe lirive t€ individit
pér njé proces té rregullt ligjor, ai bie ndesh edhe me nenin 42 té Kushtetutés dhe nenin 6 té
KEDNJ-sé. Pér rrjedhojé, edhe ky pretendim i kérkuesit €shté i bazuar.

D. Pér cenimin e nenit 116 1& Kushtetutés

46. Sipas kérkuesit kompetencat e Byrosé Kombétare t€ Hetimit bien ndesh edhe me dispozitat
(nenet 30, 277, 293, 304) e Kodit té Procedurés Penale, té cilat pércaktojné kompetencat e
prokurorit né ndjekjen e veprés penale. Pér pasojé, pérplasjet midis dispozitave té ligjit té



kundérshtuar dhe KPP-sé, ky 1 fundit i miratuar me shumicé té cilésuar, nuk respektojné nenin 116
té Kushtetutés. Sipas tij, né respekt té parimit té hierarkisé sé akteve normative, ligjet e zakonshme
duhet té nxirren jo vetém né bazé dhe pér zbatim té Kushtetutés, por duhet treguar kujdes i vecanté
g€ ato t€ mos jené né kundérshtim edhe me ligjet me shumicé té cilésuar.

47. Respektimi i hierarkisé sé¢ akteve normative éshté njé detyrim qé rrjedh nga parimi i shtetit té
sé¢ drejtés dhe i koherencés né sistemin ligjor (shzh vendimin nr. 2, daté 3.2.2010 1& Gjykatés Kushtetuese).
Piramida e akteve normative, e sanksionuar né nenin 116 té Kushtetutés, pércakton marrédhéniet
midis normave juridike, té cilat bazohen né raportin e mbi/nénvendosjes sé tyre. Rendi juridik nuk
éshté njé radhitje e barasvlershme normash, por njé sistem hierarkik, i cili pérbéhet nga nivele té
ndryshme vlefshmérie dhe né secilin prej kétyre niveleve géndron njé normé ose grup normash,
duke pérftuar késhtu edhe fuginé e caktuar juridike. Kjo piramidé aktesh normative ka né majé té saj
Kushtetutén, e cila shérben si burim pér aktet e tjera juridike (shzh vendimet nr. 3, daté 20.2.2006 dhe nr.
5, daté 5.2.2014 & Gyykatés Kushtetuese).

48. Gjykata ka theksuar se nuk éshté detyré e saj shqyrtimi i pérplasjeve dhe papajtueshmérive
mes dy ligjeve t€ ndryshme apo ligijeve dhe kodeve. Né juridiksionin kushtetues hyjné
papajtueshméria e ligjeve apo e kodeve me Kushtetutén (shih vendimet nr. 35, daté 10.10.2007 dhe nr. 1,
daté 6.2.2013 t¢ Gjykatés Kushtetuese).

49. Gjykata vleréson se pavarésisht nga sa u tha mé lart, kur mungesa e harmonizimit t€ dispozitave té
njé ligji me ato t€ ligjeve t€ tjera mund té krijojé antikushtetutshméri té€ tij pér shkak té cenimit té parimit
té sigurisé juridike, ndarjes dhe balancimit t€ pushteteve (shih paragrafin 33), referuar natyrés sé
pretendimit t€ kérkuesit, mungesa e harmonizimit t¢ kompetencave t€ Byros¢ Kombétare t€¢ Hetimit me
parashikimet e KPP-sé, lidhur me hetimin e veprave penale, ndonése krijon pérplasje midis njé ligji t&
miratuar me shumicé té thjeshté dhe KPP-sé t€ miratuar me shumicé té cilésuar, sipas jurisprudencés sé
késaj Gjykate, nuk cenon parimin e hierarkisé sé normave juridike, t€ parashikuar nga neni 116 i
Kushtetutés. Pér pasojé, ky pretendim i kérkuesit duhet rrézuar.

DH. Pér ceninin e parimit t¢ sigurisé juridike nga neni 49 i ligjit 1 kundérshtuar

50. Kérkuesi pretendon se disponimet e nenit 49 té ligjit né fjalé, sipas t€ cilit njé person mund té
rikthehet né Polici vetém nése ai ka ndérpreré marrédhéniet e punés me strukturat e saj brenda 2 viteve
t€ fundit dhe éshté liruar nga Policia pér shkurtim té funksionit, kané pérkeqésuar gjendjen e méparshme
t€ punonjésit té Policisé, duke cenuar pozitén e njé kategorie té gjeré punonjésish. Né két€ ményré ato
bien ndesh me parimin e sigurisé juridike.

51. Subjektet e interesuara, Késhilli i Ministrave dhe Kuvendi i Shqipérisé, prapésojné se
parashikimi né ligj i kritereve t€ reja pér rikthimin né puné té punonjésit t€ Policisé sé Shtetit shérben
si garanci pér t€ shmangur lévizjet e shumta té personelit, t€ kushtézuara nga hyrjet e daljet né Polici.

52. Gjykata éshté shprehur se parimi i sigurisé juridike kérkon, para sé gjithash, qé rregullimet
ligjore, té cilat, kané t€ béjné me té drejtat e shtetasve té kené géndrueshméri té mjaftueshme qé
siguron vijimésiné e tyre. Si rregull, nuk mund t€ mohohen interesa dhe pritshméri té ligishme té
qytetaréve nga ndryshimet né legjislacion dhe shteti duhet té synojé ndryshimin e njé situate té
rregulluar mé paré vetém nése ndryshimi pérmiréson té drejtat e fituara. Sanksionimi i té drejtave
dhe lirive t€ njeriut, t€ pranuara né Kushtetuté, dhe shoqérimi i tyre me masat pér vénien né jeté té
tyre duhet té€ synojné pérmirésimin dhe rritjen e standardeve té té drejtave né kuadér t€ forcimit té
shtetit ligjor. Nése masat e marra ¢ojné né pérkeqésimin, né ményré té paarsyeshme, té gjendjes
ligjore té€ personave té tjeré, mohojné té drejtat e fituara ose injorojné interesat legjitime té kétyre,
at€¢heré do t€ dhunohet parimi kushtetues i barazisé sé té drejtave dhe, né pérgjithési, do té
rrezikohet arritja e géllimit madhor t€ ndértimit t€ shtetit t€ sé drejtés (shib vendimin nr. 9, daté
26.2.2007 & Gpykatés Kushtetuese).

53. Megjithaté, Gjykata ka evidentuar se parimi i sigurisé juridike nuk mund té prevalojé né ¢do
rast. Kjo do té thoté se nése paragitet rasti qé njé rregullim ligjor i ndryshém i njé marrédhénieje



ndikohet drejtpérdrejt nga njé interes publik, me té gjitha elementet e tij thelbésore, ky interes
natyrshém do té keté pérparési ndaj parimit té sigurisé juridike (shih vendimet nr. 26/ 2005, nr. 10/2008;
nr. 33/2010; nr. 43, daté 6.10.2011; nr. 34, daté 28.5.2012; nr. 37, daté¢ 13.6.2012; nr. 2, daté 18.2.2013 t¢
Gjykatés Kushtetuese).

54. Né kété kontekst, Gjykata, né respekt té parimit t€ ndarjes sé pushteteve, ka theksuar se nuk
mund té kontrollojé ose té orientojé paraprakisht vullnetin e ligjvénésit qé té veprojé ose jo né njé
kohé té caktuar dhe, né té njéjtén linjé arsyetimi, nuk mund té pérbéjé céshtje té juridiksionit
kushtetues vlerésimi i arsyeve qé mund té kené ndikuar te ligjvénési pér trajtim t€ posa¢ém té njé
¢éshtjeje té caktuar, t€ ndryshme nga ajo qé rregullon ligji konkret, pasi éshté brenda marzhit vlerésues
té ligjvénésit ményra e rregullimit t€ njé ¢éshtjeje té caktuar, ndérsa éshté detyré e Gjykatés té kontrollojé
nése rregullimi me ligj i késaj ¢éshtjeje €shté béré né pérputhje me Kushtetutén dhe parimet themelore té
saj (shib vendinin nr. 30, daté 1.12.2005 # Gpykatés Kushtetuese).

55. N¢ véshtrim t€ sa mé sipér, Gjykata vleréson se rregullimi i béré né nenin 49 té ligjit nuk krijon
probleme té natyrés kushtetuese. Pér mé tepér, kérkuesi, pretendimin e tij nuk ka mundur ta ngrejé né
nivel kushtetues, prandaj ai duhet rrézuar.

56. Si pérfundim, Gjykata vleréson se krijimi 1 njé strukture té re, Byrosé¢ Kombétare t¢ Hetimit, né
varési t€ ministrit t€ Brendshém, si strukturé e vecanté e Policisé sé Shtetit, me objekt gjurmimin dhe
hetimin e veprave penale né fushén e korrupsionit, si dhe t€ veprimtariné kriminale t€ lidhur me té,
cenon parimin e shtetit té sé drejtés, té sigurisé juridike, t€ ndarjes dhe balancimit té pushteteve, si dhe t&
drejtat e individit pér njé proces t€ rregullt ligjor, t€ parashikuara respektivisht nga nenet 4, 7 dhe 42 t&
Kushtetutés, si dhe nga neni 6 1 KEDN]J-sé, pér shkak t&¢ mungesés sé¢ harmonizimit t€ kompetencave té
saj me dispozitat pérkatése t€ KPP-sé pér hetimin e veprave penale, si dhe t€ mospércaktimit t€ raporteve
procedurale t€ késaj strukture me Prokuroriné dhe subjektet e tjera té hetimit. Pér rriedhojé, Gjykata
¢mon se kreu VI i ligjit nr. 108/2014 duhet t€ shfuqgizohet.

PER KETO ARSYE,

Gjykata Kushtetuese e Republikés sé Shqipérisé, duke u bazuar né nenet 131, shkronja “a” dhe 134,
paragrafi 1, shkronja “c”, t€ Kushtetutés, si dhe né nenet 72 e vijues t€ ligjit nr. 8577, daté 10.2.2000, “Pér
organizimin dhe funksionimin e Gjykatés Kushtetuese té Republikés sé¢ Shqipéris€¢”’, me shumicé votash

VENDOSI:

- Pranimin pjesérisht té kérkesés.

- Shpalljen si té papajtueshém me Kushtetutén e Republikés sé Shqipérisé té kreut VI “Byroja
Kombétare e Hetimit” (nenet 27-36) t€ ligjit nr. 108/2014, “Pér Policiné e Shtetit”.

- Rrézimin e kérkesés pér shfuqizimin e nenit 49 té kétij ligji.

Ky vendim éshté pérfundimtar, i formés sé preré dhe hyn né fuqi ditén e botimit né Fletoren
Zyrtare.

Anétaré pro: Vitore Tusha, Gani Dizdari, Fatmir Hoxha, Vladimir Kristo, Fatos Lulo, Besnik
Imeraj

Anétaré kundér: Bashkim Dedja (kryetar), Sokol Berberi

Anétaré pjesérisht kundér: Altina Xhoxhaj'

! Gjyqtarja A. Xhoxhaj votoi vetém pér shfuqizimin e fjalés “hetimore” né nenin 27/2 dhe té fjalés “kryejné hetime”
né nenin 36/1 t€ ligjit nr. 108/2014.



MENDIM PAKICE

1. Né ¢éshtjen me kérkues njé grup deputetésh t€ Kuvendit té Republikés sé Shqipérisé, me
objekt kontrollin e pajtueshmérisé me Kushtetutén té dispozitave té kreut VI “Byroja Kombétare e
Hetimit” (nenet 27-36) té ligjit nr.108/2014 “Pér Policiné e Shtetit”, i jam bashkuar shumicés vetém
pér sa i pérket pérmbajtjes sé neneve 27/2 dhe 36/1 té kétij ligji, dhe mé konkretisht vetém né
pjesén qé 1 njohin té drejtén késaj strukture pér té kryer veprimtari hetimore veg asaj gjurmuese.
Ndérkohé qé jam kundér géndrimit té shumicés pér shfuqizimin e té€ gjithé kreut VI té ligjit
nr.108/2014, pér arsye se né vlerésimin tim pérmbajtja e dispozitave t€ tjera t€ kétij kreu nuk paraqet
asnjé problem kushtetutshmérie.

2. Sipas nenit 27/1, t€ ligjit nr. 108/2014, Byroja Kombétare e Hetimit organizohet si strukturé e
vecanté e Policisé sé Shtetit. Sipas nenit 27/2 kjo strukturé kryen veprimtari gjurmuese dhe hetimore, né
pérputhje me legjislacionin penal dhe procedural penal, pér veprat penale né fushén e korrupsionit dhe
veprimtariné kriminale t€ lidhur me t€. Sipas nenit 36/1 t€ ligjit punonjésit e Byrosé, né pérputhje me
legjislacionin né fuqi, edhe me iniciativén e tyre, duhet t€ marrin dijeni pér veprat penale né fushén e
korrupsionit dhe vepra t€ tjera té lidhura me to, t€ pengojné ardhjen e pasojave t€ métejshme, t€ kérkojné
autorét e tyre, t€ mbledhin dhe t€ administrojné ¢do té dhéné té ligishme, si dhe té kryejné hetime qé i
shérbejné zbatimit t€ ligjit penal.

3. T€ dyja kéto dispozita, té cilat parashikojné fushén e kompetencave t€ Byrosé s¢ Hetimit, i kané
dhéné késaj strukture edhe té drejtén e kryerjes sé veprimeve hetimore, ¢ka éshté njé funksion qé
nuk pérputhet me funksionet dhe detyrat qé ushtrojné punonjésit dhe strukturat e Policisé sé Shtetit.
Sipas nenit 148 té Kushtetutés Prokuroria ushtron ndjekjen penale, pérfagéson akuzén né gjyq né
emér té shtetit, si dhe kryen detyra té tjera té€ caktuara me ligj. Kjo dispozité kushtetuese e ka
konceptuar organin e Prokurorisé si t€ vetmin organ pérgjegjés pér ushtrimin e ndjekjes penale, pjesé
pérbérése e sé cilés éshté edhe hetimi i ¢é€shtjeve penale. Nén frymén e dispozitave kushtetuese edhe
Kodi i Procedurés Penale ka pércaktuar parimet kryesore té procedimit penal, subjektet e procedimit
penal dhe kompetencat e tyre, si dhe raportet ndérmjet kétyre subjekteve. Konkretisht, neni 277 i
KPP-sé ka pércaktuar se organet e ngarkuara pér hetimet paraprake jané prokurori, 1 cili drejton
hetimet, dhe Policia Gjyqésore né dispozicion té tij, e cila kryen ¢do veprim hetimor qé i éshté
urdhéruar ose deleguar nga prokurorti (neni 30/2 i KPP-s€). Po né kété drejtim, neni 33/1 i KPP-sé
sanksionon se seksionet e Policisé Gjyqgésore varen nga drejtuesit e prokurorive t€ rretheve (shih
paragrafin 21 té vendimit té shumicés). Gjithashtu, KPP-ja dhe ligjet organike t€ Prokurorisé dhe
Policis¢ Gjyqésore pércaktojné me hollési dhe né ményré té qarté rregullat e ndjekjes penale, té
hetimit dhe gjykimit, organet e ngarkuara pér hetimet paraprake, sferén e kompetencés sé secilit
organ, si dhe raportin e vartésis€é ndérmjet tyre, vecanérisht ndérmjet prokurorit dhe Policisé
Gjyqésore (shih paragrafin 24 té vendimit 1€ shunicés).

4. Né kuptim t€ sa mé sipér, parashikimi me ligj i kompetencés pér kryerjen e veprimeve hetimore
nga ana e punonjésve té Byrosé sé Hetimit, e cila nga dispozitat kushtetuese dhe ligjore u njihet
subjekteve procedurale qartésisht té pércaktuara, bie ndesh me nenin 148/1 té Kushtetutés. Dhénia
e njé kompetence té tillé, né mungesé t€ pércaktimit t€ statusit t€ punonjésve té késaj strukture dhe
marrédhénies sé tyre té varésis€ me organin e Prokurorisé, pavarésisht parashikimit té pérgjithshém
né kété ligj pér zbatimin e legjislacionit penal dhe procedural penal, krijon paqartési dhe dykuptimési
pér zbatimin dhe ushtrimin né praktiké t€ késaj veprimtarie nga ana e késaj strukture.

5. Njohja e késaj kompetence, njé strukture qé organizohet brenda njé pushteti tjetér, dhe pér
pasojé nuk ka asnjé marrédhénie varésie dhe nuk 1 ushtrohet kontrollit té drejtpérdrejté té€ organit té
Prokurorisé, si¢ parashikohet specifikisht pér veprimtariné e Policisé Gjyqgésore, né vlerésimin tim
sjell probleme kushtetutshmérie. Ashtu si¢ pérmend edhe shumica, neni 4 i ligjit nr. 8677/2000, “Pér



organizimin dhe funksionimin e Policisé¢ Gjyqésore”, parashikon se né ushtrimin e detyrave dhe té
funksioneve té saj Policia Gjyqésore éshté né varési dhe drejtohet e kontrollohet nga prokurori.
Ndérsa ligji nr. 8737/2001, “Pér organizimin dhe funksionimin e Prokurorisé né Republikén e
Shqipérisé” né nenin 56/a té tij pércakton marrédhéniet e prokurorit me Policiné Gjyqésore, sipas t€
cilit prokurorét drejtojné dhe kontrollojné veprimtariné hetimore té Policisé Gjyqésore dhe se
prokurori ka té drejté t'1 japé urdhra dhe udhézimet e duhura Policisé Gjyqésore (shib paragrafin 22 té
vendimit 1€ shumicés). Edhe né kuptim té kétyre dispozitave, veprimtaria hetimore nuk mund té
ushtrohet né ményré t€ pavarur nga strukturat e Policisé sé Shtetit, cilido qofté emértimi apo
pérbérja e kétyre strukturave.

6. Si¢ e pérmenda edhe mé sipér, né vlerésimin tim, ky ligj paraget probleme kushtetutshmérie
vetém né kété drejtim, pra vetém né parashikimin e sé drejtés sé punonjésve té Byrosé sé Hetimit pér
té ushtruar veprime hetimore, né mungesé té€ parashikimit té statusit t€ kétyre punonjésve té Policisé
s¢ Shtetit, ¢ka lidhet drejtpérdrejt me pozicionin e tyre si subjekt procedural dhe pér pasojé
nénkupton edhe kategoriné e akteve qé ata mund té prodhojné, si edhe té parashikimit té varésisé sé
drejtpérdrejté dhe kontrollit té késaj veprimtarie (kupto hetimore) nga ana e Prokurorisé.

7. Eliminimi népérmjet shfuqizimit i kétyre fjaléve nga pérmbajtja e neneve 27/2 dhe 36/1, té
ligjit nr. 108/2014, né vlerésimin tim do té ishte i mjaftueshém pér té rikthyer gjendjen e
kushtetutshmérisé dhe té ligishméris€. Pér pasojé, argumentet e tjera t€ shumicés i gjej té€ sforcuara
dhe t€ pamjaftueshme né drejtim té argumentimit t€ jokushtetutshmérisé sé dispozitave té tjera té
ligjit q¢é parashikojné ngritjen e késaj strukture dhe gé rregullojné ményrén e zgjedhjes dhe té
emérimit té punonjésve e drejtuesve té saj.

8. Byroja e Hetimit éshté ngritur si strukturé e veganté e Policisé sé Shtetit, g€ si objekt kryesor té
saj ka veprimtariné e gjurmimit pér njé kategori té caktuar veprash penale, konkretisht ato né fushén
e korrupsionit dhe té veprimtarisé kriminale té lidhur me té. Né relacionin qé ka shoqéruar
projektligjin né Kuvend referohet se qéllimi 1 krijimit t€ saj €shté rritja e efektivitetit né luftén ndaj
korrupsionit dhe krimit t€ organizuar. Sipas pérkufizimeve t€ dhéna nga neni 6 i ligjit nr. 108/2014,
“Veprimtari gjurmuese” éshté veprimtaria e punonjésve té Policisé sé Shtetit e kryer né pérputhje me
legjislacionin né fuqi, pér kérkimin, gjetjen, grumbullimin, administrimin, verifikimin, si dhe
analizimin e t€ dhénave dhe informacioneve pér veprimtari kriminale. Pér sa kohé qé shumica ka
vlerésuar se kompetenca pér té ushtruar veprimtari hetimore nuk mund té ushtrohet nga kjo
strukturé, at€heré fusha e veprimtarisé s€ saj mbetet vetém ajo g€ lidhet me veprimet gjurmuese, ¢ka
pérputhet edhe me kompetencat dhe detyrat qé ushtrojné organet dhe strukturat e Policisé sé Shtetit.
Duhet té kihet parasysh kétu edhe fakti se brenda Policisé sé Shtetit kané vepruar gjithmoné
struktura té€ veganta, g€, pavarésisht emértimit té tyre, kané njé fushé té caktuar veprimtarie, duke
pasur pér objekt njé kategori té caktuar veprash penale.

9. Po ashtu e pavend mé duket edhe analogjia me rastin e emérimit t€ administratés gjygésore
(vendimi nr. 10, daté 6.3.2014 i Gjykatés Kushtetuese) pér sa i pérket kompetencés sé ministrit té
Brendshém pér té pércaktuar me akte nénligjore organizimin dhe funksionimin e Byrosé¢ Kombétare
té Hetimit. Sipas shumicés, fakti ¢ emérimi, lirimi nga detyra dhe shkarkimi i drejtuesit t€ Byrosé
Kombétare t€¢ Hetimit éshté né kompetencé t€ ministrit t€ Punéve té Brendshme krijon premisa
varésie té kétlj organi nga pushteti ekzekutiv. Mé tej, ajo shprehet se kjo varési do té nénkuptonte
edhe njé influencé/ndérhytje té pushtetit ekzekutiv né fazén fillestare t€ ndjekjes penale, até té
hetimeve paraprake, ¢ka do té ndikonte né krijimin e raporteve té pabalancuara ndérmjet pushtetit
ckzekutiv, nga njéra ané, dhe organit t&¢ Prokurorisé, nga ana tjetér (tagér ekskluziv i té cilit éshté
ndjekja penale).

10. S€ pari, né rastin e pérmendur t€ administratés gjyqésore gjendemi para dy pushteteve té
ndryshme, pra atij gjyqésor dhe atij ekzekutiv, dhe pér kété arsye Gijykata ka vlerésuar se emérimi i
administratés gjyqésore, pjesé e pushtetit gjyqésor, nga ana e ministrit t€ Drejtésisé, pjesé e pushtetit



ekzekutiv, pérbén cenim té neneve 7 dhe 145 té Kushtetutés. Né rastin né fjalé jemi pérpara njé
strukture qé organizohet, funksionon dhe éshté pjesé e pushtetit ekzekutiv dhe pér pasojé rregullimi
dhe ményra e emérimit té€ punonjésve té saj nuk mund té béhet vecse né ményré hierarkike brenda
veté kétij sistemi.

11. Sé dyti, veté shumica ka pranuar se pér shkak té varésisé qé ka nga pushteti ekzekutiv dhe
mungesés sé parashikimit té€ varésisé nga prokurori, kompetencat hetimore qé i jané dhéné késaj
strukture jané té papajtueshme me rregullimet kushtetuese. Pér pasojé, nése nuk kérkohet garantimi 1
pavarésisé s€ késaj strukture, pér shkak té kompetencave té njohura nga ligji, éshté e pavend gé té
shkohet mé tej dhe té analizohen elemente té tilla pavarésie pér té cilat mé sipér shumica ka
konkluduar se ky organ nuk mund t’i gézojé.

12. Né pérfundim t€ sa mé sipér vlerésoj se né rastin konkret nuk kishte vend pér pranimin
térésisht t€ kérkesés dhe shfugizimin e t€ gjithé kreut VI, t€ ligjit nr. 108/2014, “Pér Policiné e
Shtetit”.

Anétare: Altina Xhoxhaj

MENDIM PAKICE

1. Pér arsye se nuk ndajmé té njéjtin géndrim me shumicén lidhur me pérfundimin e arritur né
kété c¢éshtje dhe argumentet mbi té cilat mbéshtetet ky géndrim, e ¢mojmé té réndésishme té
shprehemi me mendim pakice.

2. Népérmjet arsyetimit t€ saj shumica ka vlerésuar se “mungesa né ligjin objekt shqyrtimi e
rregullimeve qé pércaktojné raportet procedurale midis Byrosé¢ Kombétare té Hetimit (BKH) dhe
organit té Prokurorisé, si dhe pozitén e kétij organi né raport me Policiné Gjyqésore, mospércaktimi
1 sakté dhe i hollésishém jo vetém i kompetencave, por edhe i sferés sé veprimtarisé, e béjné até té
paploté, té paqarté, duke krijuar probleme me zbatimin né praktiké té ligjit dhe né ményré té€ vecanté
me efektivitetin e veprimtarisé sé kétij organi (f 30 7 vendimif). Parashikimi i vetém se veprimtaria e
Byrosé kryhet né pérputhje me legjislacionin penal dhe procedural penal nuk éshté i mjaftueshém
pér t€ sqaruar né ményré té qart€é dhe té kuptueshme raportin ndérmjet BKH-sé dhe organit té
Prokurorisé. Ai pérbén thjesht njé referim té pérgjithshém. Sfera e kompetencés sé kétij subjekti,
raportet e tij me organin e Prokurorisé, si dhe me organet e gjurmimit dhe té hetimit duhet t&
pércaktohen né ményré té sakté duke iu referuar dispozitave té KPP-sé, si ligji bazé qé pércakton
rregullat pér ményrén e ushtrimit té ndjekjes penale, t€ hetimit dhe té gjykimit (neni 2 i KPP-s€) (ff
31 i vendimif). Pér rrjedhojé, parashikimet ligjore t€ kreut VI, t€ ligjit nr. 108/2014, jo vetém qé nuk
sjellin pérmirésim né fushén e hetimit té veprave penale kundér krimit té organizuar dhe
korrupsionit, por ofrojné disa zgjidhje qé shkojné né kundérshtim me géllimin qé synon ligjvénési,
sepse bien ndesh me parimet kushtetuese, dhe si té tilla mund té ¢ojné né cenimin e shtetit té sé
drejtés dhe té drejtave dhe lirive té individit” (§f 35 7 vendimii). Si konkluzion, duke u mbéshtetur né
arsyetimin e mésipérm, shumica ka ¢muar se parashikimet e kreut VI t€ ligjit nr. 108/2014 bien
ndesh me parimin e shtetit té sé drejté€s dhe parimin e ndarjes dhe balancimit té pushteteve pér shkak
t€ mungesés sé¢ harmonizimit té kompetencave t€ saj me dispozitat pérkatése t€ KPP-sé pér hetimin
e veprave penale, si dhe té mospércaktimit té raporteve procedurale té késaj strukture me
Prokuroriné dhe subjektet e tjera té€ hetimit ([ 40 7 vendimif). Nuk pajtohemi me kété géndrim té
shumicés pér arsyet qé paraqiten né vijim.

3. Gjykata ka ¢muar né jurisprudencén e saj se Kuvendi si organ ligivénés ka t€ drejté t€ zbatojé
ose konkretizojé politika té€ caktuara pér pérmirésimin e geverisjes dhe zhvillimin e vendit né térési,
ose t'u pérgjigjet prioriteteve apo problemeve té ndryshme té vendit. Megjithaté, ligjet apo dispozita
t€ vecanta t€ tyre, t€ miratuara nga ligivénési pér kété géllim, nuk duhet t€ vijné né kundérshtim me



dispozitat e Kushtetutés (shih vendimin nr. 29, daté 31.5.2010 t¢ Gpykatés Kushtetuese). Nuk éshté né
funksionin e Gjykatés Kushtetuese té kontrollojé synimet, objektivat dhe efektivitetin e zgjedhjeve
legjislative té zbatuara nga ana e ligjvénésit. Detyré e késaj Gjykate éshté té vlerésojé nése kéto
rregullime legjislative respektojné parimet, standardet dhe rregullat e Kushtetutés (shib vendinin nr. 16,
daté 25.7.2008 té Gyykatés Kushtetuese).

4. Né vlerésimin e kushtetutshmérisé sé ligjeve, kjo Gjykaté niset nga prezumimi i pajtueshmérisé
sé¢ tyre me Kushtetutén. Kjo do té thoté se lidhur me jokushtetutshmériné e pretenduar duhet té
parashtrohen argumente bindése pér t1i dhéné mundési Gjykatés Kushtetuese té vlerésojé nése
zgjidhjet ligjore té aplikuara shkelin normat dhe vlerat kushtetuese (shib vendimet nr. 37, daté 13.6.2012
s nr. 29, daté 31.5.2010; nr. 16, daté 25.7.2008 t¢ Gjykatés Kushtetuese).

5. Ligji nr. 108/2014 objekt shqyrtimi, ka krijuar BKH-né si strukturé t€ vecanté té Policisé sé
Shtetit, q¢ kryen veprimtari gjurmuese dhe hetimore, né pérputhje me legjislacionin penal dhe
procedural penal, pér veprat penale né fushén e korrupsionit dhe té veprimtarisé kriminale t€ lidhur
me té (neni 27). Sipas shumicés ky éshté njé referim 1 pérgjithshém né Kodin e Procedurés Penale, jo
1 mjaftueshém pér té sqaruar né ményré t€ qarté dhe té€ kuptueshme raportin ndérmjet BKH-sé dhe
organit t&¢ Prokurorisé. Ndryshe nga shumica vlerésojmé se ¢éshtja konkrete duhet trajtuar né njé
kéndvéshtrim mé t€ gjeré, duke pasur parasysh standardet e vendosura nga Gjykata t€ prezumimit té
ligjit si kushtetues dhe interpretimit té tij, pér aq sa €shté e mundur, né pajtim me Kushtetutén.

6. Késhtu, ligji nr. 108/2014 duhet paré i pandaré dhe duhet lexuar sé bashku me ligje té tjera qé
rregullojné kryerjen e veprimtarisé hetimore né fushén penale, konkretisht KPP-né dhe ligjin nr.
8677, daté 2.11.2000, “Pér organizimin dhe funksionimin e Policisé Gjyqésore”, 7 ndryshuar (ligji “Pér
Policiné Gjyqgésore”). Referenca qé pérmban neni 27 i ligjit nr. 108/2014 nénkupton se veprimtaria
gjurmuese dhe hetimore qé do té kryejé Byroja Kombétare e Hetimit do té jeté né pérputhje me
legjislacionin penal dhe até procedural penal. Sipas nenit 24 t¢ KPP-sé: “Prokurori ushtron ndjekjen
penale, bén hetime, kontrollon hetimet paraprake, ngre akuzé né gjykaté dhe merr masa pér
ekzekutimin e vendimeve né pérputhje me rregullat e caktuara né kété Kod. Prokurori ka té drejté té
mos fillojé ose té€ pushojé procedimin penal né rastet e parashikuara né két€é Kod”. Duke i
interpretuar sé€ bashku kéto nene arrihet né konkluzionin se té gjitha veprimet e kryera nga BKH-ja
duhet té respektojné procedurat hetimore dhe té kontrollohen nga prokurori. Pra éshté prokuroria
ajo qé vleréson nése materialet hetimore té mbledhura nga BKH-ja plotésojné kérkesat e ligjit
material penal dhe jané administruar konform ligjit procedural penal, si dhe vendos pér fillimin ose
jo té procedimit penal. Kur prokuroria konstaton nga materiali paraprak hetimor i ardhur nga BKH-
ja se ekzistojné elemente t€ veprés penale, vendos fillimin e procedimit penal dhe urdhéron kryerjen
e veprimeve té nevojshme procedurale, té parashikuara né legjislacionin procedural penal. Duke
parashikuar si kufij ligjoré kryerjen e veprimtarisé s¢ BKH-sé né pérputhje me legjislacionin penal
dhe até procedural penal, ligjvénési ka garantuar kompetencat e prokurorit si organ i ndjekjes penale.
Realizimi i veprimeve hetimore nga BKH-ja pér veprat penale té korrupsionit nuk e shmang rolin e
prokurorit né ushtrimin e ndjekjes penale, si dhe né hetimin dhe kontrollin e hetimeve paraprake, té
cilat jané kompetenca ekskluzive té tij. Prokurori mbikéqyr dhe kontrollon veprimtariné hetimore té
BKH-sé né rastet ¢ hetimit té veprave penale t€ korrupsionit, njésoj si kontrollon dhe drejton
hetimin e kryer nga Policia e Shtetit dhe Policia Gjyqésore pér vepra té tjera penale.

7. Gjithashtu, né aspektin organizativ, BKH-ja funksionon si njé strukturé e vecanté e Policisé sé
Shtetit. Veprimtaria e policisé éshté e lidhur ngushté me zbulimin e veprimeve kriminale dhe kryhet
né pérputhje me dispozitat e KPP-sé dhe ligjin “Pér Policiné Gjyqésore”. Policia kryen veprimtari
gjurmuese pér kérkimin, gjetjen, grumbullimin, administrimin, verifikimin dhe analizimin e té
dhénave pér veprimtari kriminale dhe veprimtari hetimore né pérputhje me KPP-né (pikat 28 dhe
29, té nenit 6, té€ ligjit nr. 108/2014). T¢ gjitha kéto informacione pér ekzistencén e veprés penale qé
sigurohen nga Policia e Shtetit i dérgohen prokurorit gé drejton hetimet. Si pjesé e Policisé sé Shtetit,



BKH-ja éshté parashikuar té kryejé veprimtari gjurmuese dhe hetimore né kuadrin e hetimit té
veprave penale, t€ korrupsionit dhe veprimtarisé kriminale té€ lidhur me té€. Né véshtrim té neneve
18, 27, 31 dhe 306 t€ ligjit nr. 108/2014, BKH-ja e ushtron veprimtariné e saj né pérputhje me ligjin
“Pér Policiné e Shtetit” (nr. 108/2014), dispozitat e KPP-sé dhe ligjin “Pér Policiné Gjyqésore”. Nga
interpretimi sistematik i kétyre neneve éshté e qarté se ligji nr. 108/2014 ka pércaktuar njé raport
llogaridhénieje té BKH-sé pérpara drejtorit té Policisé sé Shtetit, né lidhje me veprimtariné
gjurmuese té saj, dhe pérpara prokurorit, pér sa i pérket veprimtarisé hetimore procedurale. Po
késhtu roli i ministrit t¢ Brendshém né raport me BKH-né ka té béjé me aspektet strukturore,
organizative dhe administrative té€ saj, duke pérjashtuar llogaridhénien e késaj strukture pérpara
ministrit né lidhje me ushtrimin e veprimtarisé dhe té kompetencave té saj.

8. Pér sa u pérket kompetencave, né bazé t€ nenit 36 t€ ligjit nr. 108/2014, punonjésit e Byrosé, né
pérputhje me legjislacionin né fuqi dhe me iniciativén e tyre, duhet t€ marrin dijeni pér veprat penale né
fushén e korrupsionit dhe vepra té tjera té lidhura me to, t€ pengojné ardhjen e pasojave té métejshme, té
kérkojné autorét e tyre, t&€ mbledhin dhe t€ administrojné ¢do té dhéné té ligishme, si dhe t€ kryejné
hetime qé 1 shérbejné zbatimit t€ ligjit penal. Nga pérmbaijtja e késaj dispozite rezulton se ligji nuk i heq té
drejtén prokurorit pér ushtrimin e ndjekjes penale dhe pérfagésimin e akuzés né gjykaté, por e ndihmon
né sigurimin e t€ dhénave dhe informacionit t€ nevojshém pér hetimin e veprave penale t€ korrupsionit,
né pérputhje me legjislacionin né fuqi. Konkretisht, sipas nenit 277 t€¢ KPP-sé¢ “prokurori dhe Policia
Gpygésore hvillojne, brenda kompetencave 1é caktuara, hetimet e nevojshme qé lidben me ushtrimin e ndjekjes penale”.
Policia Gjyqésore kryen veprimtari procedurale pérgjaté t€ gjitha fazave t€ procedimit penal, t€ urdhéruar
apo deleguar nga organi procedues ose me nismén e vet, sipas rregullave t€ legjislacionit procedural né
fugi (neni 2/2 i ligjit “Pér Policiné Gjyqésore”). Cdo punonjés i policisé gézon atributet e Policisé
Gjyqgésore né pérputhje me legjislacionin procedural penal dhe ligjin “Pér organizimin dhe funksionimin
e Policisé Gjyqgésore” (neni 18 i ligjit nr. 108/2014). Veprimtaria gjurmuese dhe hetimore qé zhvillon
BKH-ja, sipas neneve 27 dhe 36 té ligjit nr. 108/2014, éshté e njéjté me veprimtariné qé kryen Policia
Gjyqgésore sipas nenit 3, t€ ligjit “Pér Policiné Gjyqgésore”. Kompetencat e BKH-sé¢ pér mbledhjen dhe
administrimin e t€ dhénave, si dhe kryerjen e hetimeve gé i shérbejné zbatimit té ligjit penal pér veprat e
korrupsionit jané t€ njéjta me kompetencat qé 1 pérkasin Policisé Gjyqésore, si pjesé e Policisé sé Shtetit,
t€ parashikuara né nenet 30 dhe 294 t¢ KPP-sé. Veprat penale né fushén e korrupsionit (si aktiv, ashtu
edhe pasiv) jané parashikuar si dispozita té€ veganta né Kodin Penal. Né ushtrimin e detyrave dhe t&
funksioneve t€ saj, Policia Gjyqésore kontrollohet nga prokurori (neni 4 i ligjit “Pér Policiné Gjyqésore”).
Né véshtrim té kétyre dispozitave rezulton se BKH-ja, né pérbérje t€ sé cilés pérfshihet edhe Policia
Gjyqgésore, ushtron kompetencat hetimore né respektim té legjislacionit né fuqi né fushén e hetimeve
penale. Gijithashtu, theksojmé se pérve¢ BKH-sé ka edhe institucione té tjera shtetérore qé kryejné
veprimtari hetimore me iniciativén e tyre. Késhtu, Shérbimi pér Ankesat dhe Céshtjet e Brendshme (ish-
SHKB-ja) ka si objekt té veprimtarisé, ndér t€ tjera, edhe parandalimin, zbulimin dhe hetimin e veprave
penale, si dhe t€ shkeljeve té ligjit, t€ kryera nga punonjésit e strukturave pérkatése gjaté ushtrimit té
detyrés dhe pér shkak t€ saj (shib ligiin nr. 70/ 2014, daté 10.7.2014, “Pér shérbimin pér géshtjet e brendshme dbe
ankesat né Ministriné e Punéve 1¢ Brendshme”). Institucione t€ tjera si Antikontrabanda, Drejtoria Hetimore e
Tatimeve, Roja Bregdetare, Shérbimi Pyjor, pérvec detyrave t€ tyre funksionale, kryejné hetim dhe nése
konstatojné se ¢€shtja 1 kalon kufijté administrativé béjné denoncimet pérkatése né prokuroti (shib liget nr.
9385, daté 4.5.2005 “Pér pyjet dhe shérbimin pyjor”, i ndryshuar; nr. 8875, daté 4.4.2002, “Pér Rojén Bregdetare
Shqiptare”, i ndryshuar; nr. 102/2014, daté 31.7.2014 “Kodi Doganor i Republikés sé Shqipérisé”, i ndryshuar, dbe
aktet nénligiore pér batimin ¢ i), si dbe VKM-né nr. 400, daté 22.4.2009 “Pér pércaktinmin e detyrave dhe t¢
Jfuntksioneve 1& Drejtorisé sé Hetimit Tatimor”). Megjithaté né t€ gjitha kéto raste, duke pérfshiré edhe hetimin e
zhvilluar nga BKH-ja, veprimet hetimore i nénshtrohen kontrollit té prokurorit, i cili éshté pérgjegjés pér
ndjekjen penale.

9. Nisur nga sa mé sipér, duke pasur parasysh jurisprudencén e Gjykatés, e cila ka véné theksin né



prezumimin e ligjit si kushtetues dhe interpretimin e tij, pér aq sa éshté e mundur, né pajtim me
Kushtetutén, vlerésojmé se mosparashikimi né ményré specifike nga ligjvénési 1 raporteve
procedurale t&¢ BKH-sé me Prokuroriné e subjektet e tjera té hetimit dhe referencat e pérgjithshme
né KPP, té pérdorura prej tij né ligj, nuk jané té tilla qé e béjné ligjin antikushtetues. Ligjvénési éshté
pérgjegjés pér hartimin e legjislacionit, né rastin konkret, dhe pér marrjen e térésisé sé¢ masave qé
synojné té parandalojné dhe luftojné krimin e korrupsionit né kontekstin aktual. Né kété drejtim
ligivénésit 1 njihen hapésira pér zgjidhje diskrecionale qé i rezervohen vetém atij. Detyré e Gjykatés,
si¢c éshté théné mé lart, éshté t€ vlerésojé nése kéto rregullime legjislative respektojné parimet,
standardet dhe rregullat e Kushtetutés.

10. Pér mé tepér nése shumica, né rastin né shqyrtim, nuk do t€ shfuqizonte dispozitat ligjore
konkrete, por do té pérpiqej t€ bénte njé interpretim pajtues té ligjit, zbatimi i vendimit t€ saj do té ishte i
detyrueshém duke evituar paqartésité dhe problemet e mundshme gjaté zbatimit né praktiké té ligjit.
Nenet 124 dhe 132 té Kushtetutés shprehen qartésisht né lidhje me forcén detyruese té vendimeve té
Gjykatés Kushtetuese mbi té gjitha organet kushtetuese, autoritetet publike, duke pérfshiré edhe gjykatat.
Zbatimi 1 vendimeve t€ Gjykatés Kushtetuese éshté detyrim kushtetues; ato kané fuqi detyruese té
pérgjithshme dhe jané pérfundimtare. Si t€ tilla, pérbéjné jurisprudencé kushtetuese dhe, pér rrjedhojé,
kané efektet e forcés sé ligjit. Ky efekt detyrues ka té béjé si me pjesén urdhéruese, ashtu edhe me pjesén
arsyetuese t€ vendimit (shib vendimet nr. 21, daté 29.4.2010; nr. 14, daté 3.6.2009; nr. 5, daté 7.2.2001 &
Gpykatés Kushtetuese).

11. Pér arsyet e mésipérme vlerésojmé se kérkesa pér shfugizimin si antikushtetues té ligjit objekt
shqyrtimi, mbéshtetur né pretendimet pér cenimin e parimit t€ shtetit t€ sé drejtés dhe t€ parimit té
ndarjes dhe té balancimit t& pushteteve pér shkak t€ mungesés s¢ harmonizimit t&¢ kompetencave té
BKH-sé me dispozitat pérkatése t&¢ KPP-sé pér hetimin e veprave penale, si dhe t€ mospércaktimit té
raporteve procedurale té késaj strukture me Prokuroriné dhe subjektet e tjera t€ hetimit, éshté e pabazuar
dhe, pér rrjedhojé shumica duhej té vendoste rrézimin e kérkesés.

Anétaré: Bashkim Dedja (kryetar), Sokol Berberi



